ՀԻՄՆԱՎՈՐՈՒՄ

«Հայաստանի Հանրապետության կառավարությանն առընթեր պետական եկամուտների կոմիտեի ավելացված արժեքի հարկի ավտոմատացված վերադարձի համակարգի ֆունկցիոնալ նկարագիրը հաստատելու մասին» ՀՀ կառավարության որոշման նախագծի
1. Անհրաժեշտությունը

Նախագծի ընդունումը նախատեսված է ՀՀ կառավարության 30.12.2010թ. «Ավելացված արժեքի հարկի և ակցիզային հարկի գումարներն առանց ուսումնասիրության կամ ստուգման հաշվանցելու կամ վերադաձնելու առումով հարկ վճարողին ռիսկային համարելու չափանիշները սահմանելու մասին» N 1758-Ն որոշման 5-րդ կետով (այն խմբագրությամբ, որն առաջարկվել է ՀՀ կառավարություն ներկայացված`  ՀՀ կառավարության 30.12.2010թ. N 1758-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով): Ֆունկցիոնոլ նկարագիրը  նախատեսում է ԱԱՀ-ի ավտոմատ վերադարձման ընթացքում անհրաժեշտ տեղեկատվության ձևավորումը ՀՀ ԿԱ ՊԵԿ տեղեկատվական շտեմարանում, ռիսկային չափորոշիչների հիման վրա բանաձևերի   կազմումը, ինչպես նաև ԱԱՀ-ի հաշվարկների գնահատումը և դասակարգումը:
Վերադարձի ավտոմատ համակարգը, որը արտացոլված է ֆունկցիոնալ նկարագրում, նախատեսում է նաև հարկ վճարողների ԱԱՀ-ի հաշվարկներով ներկայացված տեղեկությունների վերլուծության իրականացում:
2. Տվյալ բնագավառում իրականացվող քաղաքականությունը

Տվյալ բնագավառում իրականացվող քաղաքականության սկզբունքային փոփոխությունը հարկ վճարողի ներկայացված փաստաթղթերի հիման վրա ԱԱՀ-ի ավտոմատ վերադարձն է:

3. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ԱՄՆ ՄԶԳ/Հայաստան, հարկային վարչարարության բարեփոխումներին օժանդակող տեխնիկական աջակցություն (ՀՎԲՕՏԱ) և ՀՀ կառավարությանն առընթեր պետական եկամուտների կոմիտեի կողմից:

4. Ակնկալվող արդյունքները
Նախագծի ընդունումը թույլ կտա կազմակերպել Ավելացված արժեքի հարկի և ակցիզային հարկի գումարներն առանց ուսումնասիրության կամ ստուգման հաշվանցելու կամ վերադաձնելու գործընթացը:
